
Магистрлік жобаның мазмұны


	Мазмұны
	

	Нормативтік сілтемелер
	

	Белгілер мен қысқартулар
	

	Кіріспе (зерттеудің өзектілігі, жобаның мақсаты мен міндеттері)
	2-3 бет

	Әдебиеттерге шолу (магистрлік жоба тақырыбы бойынша әдебиеттерге шолу)
	3-5 бет

	Зерттеу әдістері (қолданбалы зерттеу жүргізілген әдістер, олардың таңдау себебін негіздей отырып)
	3-5 бет

	Зерттеу нәтижелері және талдау (зерттеу тақырыбы бойынша деректерді талдау, алынған нәтижелерге қатысты авторлық ұстанымы)
	15-20 бет

	Қорытынды (жүргізілген зерттеу бойынша негізгі тұжырымдамалар)
	2-3 бет

	Пайдаланылған әдебиеттер тізімі (жобада пайдаланылған әдебиеттер тізімі)
	2-3 бет

	Қосымша

Магистрлік диссертацияны/жобаны рәсімдеуге қойылатын талаптар
Магистрлік диссертация / жоба А4 пішіміндегі ақ қағаз парағының бір жағында бір интервалмен, Times New Roman немесе Arial қарпімен орындалуы тиіс. Магистрлік диссертацияның көлемі 70-80 беттіқұрауы тиіс. Магистрлік жобаның көлемі – кемінде 40-50 бет.
Магистрлік диссертацияның/жобаның мәтінін жиектердің келесі өлшемдерін сақтай отырып басу керек: сол жағы – 30 мм, оң жағы – 10 мм, жоғарғы жағы – 20 мм, төменгі жағы − 20 мм.
Мәтіннің азат жолының шегінісі 1 см тең болады.
Магистрлік     диссертацияның/жобаның     құрылымдық     элементтерінің     «Мазмұны»,
«Нормативтік    сілтемелер»,    «Белгілер    мен    қысқартулар»,    «Кіріспе»,    «Қорытынды»,
«Пайдаланылған әдебиеттер тізімі» және т.б. атаулары магистрлік диссертацияның құрылымдық элементтерінің тақырыптары болып табылады.
Магистрлік диссертация/жоба бөлімдерінің (тарауларының) тақырыптарын жолдың ортасына орналастырып, азат жолдан бастап бас әріппен, соңына нүкте қоймай басу керек.
Тақырыптарда сөздерді тасымалдауға болмайды. Егер тақырып екі сөйлемнен тұрса, олар нүктемен ажыратылады.
Кіші бөлімдердің тақырыптарын азат жолдан (4-ші әріптен басталады) бастап, соңына нүкте қоймай, астын сызып, бас әріптен бастап басу керек. Бөлімдердің тақырыптарын қалың қаріппен жазу керек. Мәтін мен құрылымдық элементтердің тақырыптары арасындағы қашықтық –«бір ENTER» деп аталады.
Магистрлік диссертацияның/жобаның бөлімдері араб цифрларымен нүктесіз реттік нөмірлермен белгіленуі тиіс. Кіші бөлімдер әрбір бөлімнің шегінде нөмірленуі тиіс. Кіші бөлім нөмірі нүктемен бөлінген бөлім мен кіші бөлім нөмірінен тұрады.
Кіші бөлім нөмірінің соңына нүкте қойылмайды. Бөлімдер сияқты кіші бөлімдер бір немесе бірнеше тармақтан тұруы мүмкін. Тармақ соңында нүкте қойылмайды, мысалы: 3.2.1,
3.2.2 және т.б. Әрбір тармақ немесе тармақша азат жолдан басталады. Мәтіндік құжаттың әрбір бөлімін жаңа беттен бастаған жөн.
Магистрлік диссертацияның/жобаның беттерін диссертацияның бүкіл мәтіні бойынша толассыз нөмірлеуді сақтай отырып, араб цифрларымен нөмірлеу қажет. Беттің нөмірі беттің төменгі бөлігінің ортасына нүктесіз жазылады.
Титул парағының нөмірі беттердің жалпы нөмірленуіне кіреді. Титул парағына нөмір қойылмайды.
Иллюстрациялар (графиктер, схемалар, фотосуреттер) олар туралы мәтінде айтылғаннан кейін тікелей орналастырылады. Иллюстрациялар «1-сурет − Суреттің атауы» деген сөздермен белгіленіп, суреттің астына түсіндірмесінен кейін орналастырылады. Иллюстрациялар бүкіл диссертация бойынша толассыз нөмірленеді (араб цифрларымен). Мәтінде әрбір иллюстрацияға сілтеме жасау міндетті болып табылады.
Цифрлық материал кесте түрінде рәсімделеді және кестелер араб цифрларымен нөмірленеді. Кестенің атауын кестеден жоғары, азат жолды сақтамай, беттің сол жақ жиегіне оның нөмірімен бір жолға жазу керек: «1-кесте. Кестенің атауы».
Формулалар мен теңдеулер жеке жолға мәтіннен ерекшеленеді. Формуланың жоғарғы және төмен жағына кемінде бір бос жол қалдырылады. Формулалар мен теңдеулер бүкіл диссертация шегінде дөңгелек жақшаға жазылып, араб цифрларымен нөмірленеді.
Пайдаланылған дереккөздерге сілтемелер мәтінде пайдаланылу шамасына қарай төртбұрышты жақшада араб цифрларымен әдебиеттер тізіміндегі дереккөздің нөмірі мен дереккөздегі бетті көрсете отырып нөмірленеді.
Монографияларға, мақалаларға және мерзімді басылымдарға немесе басқа да басылымдарға арналған библиографиялық сілтемелердегі бөлу белгілері әртүрлі болып келеді.
Библиографиялық тізімдер мен сілтемелер. Библиографиялық жазба. Библиографиялық сипаттама. Жалпы талаптар және құрастыру ережелеріне сәйкес рәсімделеді. Электрондық ресурстарды (интернет-сайт материалдарын) пайдаланған кезде сайтқа (порталға) сілтеме жасау, авторын, дереккөздің атауы мен мекенжайын көрсету қажет.
Бітіру жұмысының әрбір қосымшасын беттің ортасында «Қосымша» сөзі мен оның белгісін көрсете отырып, жаңа беттен бастау керек. Қосымшаның жеке жолға мәтінге қатысты симметриялы түрде бас әріптен жазылатын тақырыбы болуы тиіс. Қосымшалар А әрпінен бастап орыс алфавитінің бас әріптерімен немесе сандармен белгіленеді.
